Хәерле көн Александр Валерьевич, хөрмәтле авылдашлар!

Килгән кунаклар!

    Марс авыл җирлегенең Уставы нигезендә елга бер мәртәбә авыл Советы, авыл хуҗалыгы предприятиясе җитәкчеләре ел дәвамында эшләгән эшләренә халык алдында отчет ясый. Авыл халкы җыенында районның бөтен учреҗдение вәкилләре дә катнаша, үзегезне борчыган сорауларга алардан да җавап ишетерсез. 
   Узган 2012 ел Каракитә авылы өчен уңышлы булды.Үзебезнең көч белән дә, дәүләт ярдәме белән дә бик күп эшләр эшләнде: 40 ел ремонт күрмәгән Марс урта мәктәбе капиталь ремонтланды – тәрәзәләр, ишекләр, мәктәпнең түбәсе алмаштырылды, балалар өчен бик әһәмиятле булган нәрсә - җылы туалетлар ясалды. Шул ук мәктәп өчендә балалар бакчасы, заманча эшләнгән фельдшер- акушерлык пункты  да урнашты. Кыска вакыт өчендә(ремонт җәй айларында, балалар ял иткәндә башкарылды) зур күләмдә ремонт эшләрен башкарганнары өчен төзүчеләргә, район һәм республика җитәкчеләренә авыл халкы исеменнән зур рәхмәт.

 Хәзер инде җылы, якты, матур мәктәптә баларыбызның сыйфатлы белем алуларын телибез.

Бүген авылда яшәү өчен бөтен мөмкинлекләр дә бар. Әйткәнемчә инде – урта мәктәп, ФАП,балалар бакчасы, мәдәният йорты- анда урнашкан авыл җирлеге администрациясе, почта бүлеге, сберкасса филиалы, библиотека, участковый кабинеты, болар барысыда Каракитә авылы граҗданнарына хезмәт күрсәтә. 
    Бүген Түбән һәм Югары Каракитә авлында 883 кеше яши

    шуларның 357се  пенсионер

                       382се эш яшендәге кешеләр   

                        98се мәктәп укучысы

                        44се мәктәпкәчә бала

    Безнең җирлектә һәркем үзенең шәхси йортында яши,шуларның 95% ты өйләрен тәбигый газ белән җылыта.

   Файдаланыла торган су коелардан алына. 4 шәхси кибет авыл кешеләренең көкүреш товарларына булган ихтыяҗларын канәгатьләндерәләр.   

    Караучылары булмаган  21 өлкән кешегә 4 социаль  хезмәткәр хезмәт күрсәтә. Мәктәп яшендәге 132 бала Марс урта мәктәбендә белем ала.   Дәрестән соң балалар өчен төрле түгәрәкләр эшли, (белемнәрен арттыралыр, физкультура -спорт белән шөгелләнәләр, оста куллар түгәрәгенә йөриләр) шуңа күрәдер дә инде безнең авылда эчке эшләр бүлегендә учетта торучы балаларыбыз юк. 

    Эш яшендәге 382 кешенең 109сы Чүпрәле агрофирмасының Каракитә филиалында эшлиләр, 50 кеше бюдҗет өлкәсендә,  223 кеше үз хуҗалыгында терлекчелек, бакчачылык белән шөгелләнә. Чөнки шәхси хуҗалыклар авыл халкының тормышында бик әһәмиятле урын алып тора.Авыл халкы күбесенчә ит, сөт җитештерү һәм сату белән шөгелләнә.

Мәсьәлән Айметов Марат, Латыпов Хамис, Салихов Альфред, Залалов Нургали һәм Идрисов Дамирлар 3әр,4әр,5 әр баш сыер асырыйлар. Хуҗалыклардан көн саен Айсин Насибулла, Идрисов Рәис, Айметов Маратлар 1тонна ярым сөт җыеп китәләр. 2012 елда шәхси хуҗалыклардан 550 тонна сөт җыелган һәм шуның өчен авыл халкына 4 млн. 300 мең акча түләнгән. Җәй айларында сөткә бәя төшкәч, дәүләт бер сыер асраучыга 1 айга 680 сум исәбеннән 4 ай эчендә  620 мең сум акча түләде. Бүген шәхси хужалыкларда 681мөгезле эре терлек, шулардан 251сыер асырала, шулай ук 39 ат һәм 335 сарык бар. Терлек азыгы белән халык үзләрен- үзләре тәэмин итә, фураҗ белән генә кыенлыклар булды. Август аенда тук астында 726 пайчыга 130 тоннадан артык арпа торды. 726 пайчыдан 330 гына пай җирләре өчен игенне алды, ә калган 396сы иген чи диеп, алудан  баш тарттылар, ә бит һава торышы бу вакытларда бик эссе иде, 2- 4 цетнер арпаны алып бер көн өчен дә җәеп киптерергә мөмкинлек бар иде. Пай җирләре өчен дивиденд алмаучы 396 пай хуҗаларына күптән түгел он кайтарылды. Бүгенгесе көндә 276 кеше онны алды инде.

      Иптәшләр! 

Без һәрберебез налог түләүче булып саналабыз. Сездән җыелган налоглар авыл җирлеге бюдҗетының 26%ын тәшкил итә. 2012 елда налоглар буенча бераз үзгәрешләр булды, өегезгә уведомление китереп бирделәр.1 уведомлениядә кемнең  транспорты бар – транспорт налогы, милек һәм җир налоглары күрсәтелгән иде. Хәзер налог җыюның үзәге Зеленадольскийга күчте, андагы специалистлар 8 район белән эшлиләр, шуңа күрә бераз хаталар да бар иде, шуларны төзәтеп, 2012 елда Марс авыл җирлеге бөтен төр налоглар буенча планны үтәде. Барлыгы 530 мең 400 сум җир налогы һәм 80 мең сум милек налогы җыелды. Бөтен төр налогларны үз вакытында түләгәнегез өчен барыгызгада бик зур рәхмәт. Башка төр налоглар белән үзебезнең даход 856 мең 400 сум тәшкил итте, шуның өстенә 3 млн. 53 мең – дәүләт тарафыннан дотация бирелде. Бу кадәр акчаны кая илтәбез соң:

1. Культурага- 800 мең

2. Урамнарны яктыртырга – 520 мең

3. Мәдәният йортын җылытуга – яктыртуга һәм хезмәт хакына, барысы да статьялар белән бүленгән, расланган.    
     2011-2012 елларда республика җитәкчеләре крестьян фермер хуҗалыкларына иһтибарны бик нык арттырды, республика һәм район җитәкчелеге ярдәме белән хәзерге көн таләпләренә туры китереп кечкенә фермалар төзелә башлады. Бу фермаларны төзү өчен милион сум күләмендә ярдәм бирелә.

    Шундый ферманы төзүгә безнең авылдан Айметов Шәүкәт алынды, ул ташландык ферма бинасын ремонтлап, җиһазлап фермерлык эшен башлады. Бүген Шәүкәт фермасында 27 баш сыер, 20 баш бозау асырала  һәм көн саен 3 мең сумлык сөт сата.  


Дәүләт авыл җирендә яшәп эшләргә теләүчеләргә льгота кредит белән дә ярдәм итә.

     2012 елда бу кредиттан 25 кеше  файдаланып 3 млн.750 мең сум кредит алды. Бу акчага 50 баш терлек алынды, каралты кураларын яңарттылар. Гомумән авыл кешеләренең тормыш дәрәҗәсен күтәрүдә бик нык булышты.

    Хөрмәтле авылдашлар! 

     Узган ел вакыйгаларга бай булды, сезнең акчага, сезнең  көч белән авылда бик күп эшләр эшләнде. Мәсьәлән: Түбән Каракитәдә -иң беренче күчеп килгән бабаларыбыз күмелгән авыл уртасындагы зират рәшәткә белән тотып алынды, Ленин, Комсомол,Йолдыз, Ворошилов урамнарына шул урамда яшәүчеләрнең көче белән известлы таш җәелде. Яз- көз Югары Каракитә авылы зиратына кереп булмый иде, Зайнуллин Марат акчалата булышып Замалетдинов Рәфик дамба күтәртеп ком, таш җәйдерде. Гомумән соңгы ике елда миллион сумнан артыклык эш башкарылды. 

      Бөтен авыл халкының көче белән июль аенда авыл бәйрәмен үткәрдек. Бәйрәмнең максаты бик изге иде – ул еракларга киткән авылдашларны җыю, туганлык җепләрен ялгау, туган якка мәхәббәт тәрбияләү, безгә кадәр яшәгән әби-бабаларыбыз рухына дога кылу. Бу бәйрәм һәрберебезгә ошады, киләчәктә дә шундый бәйрәмнәр оештырырга өметләнәбез.

        Җирле үзидәрә законын хазерләүчеләр авылның шундый формада яшәүен күз алдында тотканнардыр.   

Шулай да безнең район, республика ярдәме белән эшлисе эшләребез 

дә бар.  Шулардан : 1. Мәктәп белән Түбән Каракитә авылы арасындагы җәяүле күпер, ярты авылның яше-карты шушы күпердән чыгып йөри, бүген ул авария хәлендә. 

      2. Ток янындагы су башнясы, элек ул колхозныкы иде, хәзер кемнеке дә түгел. Бу башняга көркеләү коеннан яңадан труба тартырга кирәк, искесе черегән, өзелгән. Бу башня авылга гына түгел, агрофирмага да бик кирәк, шуңа күрә агрофирма бу башняны төзекләндерүгә алынса, бик рәхмәтле булыр идек.

       3. Мәдәният йортыбызга ремонт кирәк, идәннәре, креслолары, ишек-тәрәзәләре, түбәсе, барсы да искергән.

        Болар бер көндә генә эшләнә торган түгел, чөнки  барысыда күп чыгым сорый торган эшләр, шулай да район җитәкчеләре бу проблемаларны иһтибарсыз калдырмас дип уйлыйм.  

     Иптәшләр! 2013 нче ел “Экологик культура һәм әйләнә- тирә мохитны

саклау елы” буларак уза. Күп санлы тикшерүче  органнар – ростехнадзор,прокуратура аеруча быел игътибарны көчәетәчәкләр. Бу турыда мин һәр елны үземнең чыгышымда тукталып узам. Эшләгән эшләребез дә бар. Санап китсәң – мәктәп каршысында ук чүп базы ясалган иде, авыл җирлеге, мәдәният, почта, сберкасса хезмәткәрләре белән бу чүпне без ике ел чистарттык, узган ел тупикка таба елга буена чүп бәрүне бик авырлык белән туктаттык, Югары Каракитәнең инеш буен арчыдык, ләкин кая җитте шунда чүп бәрү әле тукталмый. Беренчесе- күп терлек асыраучылар терлек навозы чыгара, (күбесен беләм, әлегә кадәр участковый аша эшли идек, мин районның административ комиссиясеннән соралып бу кешеләрнең турыдан- туры фотакорточкларын җибәрәчәкмен. Аңламаган кеше тәбигаттне пычыраткан өчен акчалата түләр.  Әле дә безнең авылда шундый кешеләр бар, ату кая бәрергә дип сорыйлар- җавап ындырыңа).

Икенчесе- йорт яннарын чиста тотмаучылар – утын, терле материал, иске транспорт бастырып куялар, ә бит урам чиста булырга тиеш, моны тоҗе әби-карчык, ярлы кеше эшләми, берничә бәрәңге бакчасы- ындыр тотучылар урам уртасын да үзләренеке дип уйлыйлар. Шуңа күрә  хөрмәтле авылдашлар – ( фамилияләрен санап тормыйм, авыл буенча йөресәң алар күренеп тора, араларында авылның абруйлы кешеләре дә бар) тәртипкә буйсынмаучыларга чара күреләчәк.

   Хөрмәтле авылдашлар!

 Авыл җирлегендәге тормышның сыйфаты үзебездән генә тора, моны һәрберебез аңларга тиеш, һәм шуңа күрә актив граҗданлык позициясе күрсәтеп җирле үзидәрәне үстерүдә һәрберебез үзеннән  өлеш кертүен сорыйм.
              Иптәшләр!

Сүземнең ахрында шуны әйтер идем, бүген авыл кешесе өчен кирәк булган районның бөтен хезмәткәрләре: пенсия фонды белгечләре, социаль яклау хезмәткәрләре, саклау банкы вәкилләре, район почта, электр элемтәсе узеллары хезмәткәрләре үз тармаклары буенча эш алып бардылар. Һәрберегез үзегезне кызыксындырган сораулар буенча аларга турыдан- туры мөрәҗәгать итә алдыгыз. Аларга сезнең исемнән зур рәхмәт. 

       Хәерле көн Александр Валерьевич, Бизнә авылы граҗданнары һәм килгән кунаклар!

      Марс  авыл җирлеге Уставы нигезендә елга 1 мәртәбә сезнең алда үзебезнең ел әйләнәсендә эшләгән эшләребезгә отчет ясарга тиеш. 

     Татар Бизнәсе авылы Марс авыл  җирлегенә кергән 3 авылның берсе, ул район үзәгеннән 13 км ераклыкта, аның көньяк- көнбатыш өлешенә урнашкан. 

      Бүген Бизнә авылда 133 йортта 417 кеше яши. 

Шулардан: 140 - пенсионер 

184-эш яшендәге  кешенең 73е авыл хуҗалыгы өлкәсендә, 20 кеше бюджет өлкәсендә эшли.

67- укучы

24- мәктәпкәчә яшьтәге балалар

 Беренче класска 2013 елда   4     бала  укырга керәчәк

                             2014 елда  5  бала  укырга    керәчәк

                             2015 елда 3  бала  укырга  керәчәк

Социаль культура объектларыннан , башлангыч мәктәп, балалар бакчасы, фельдшер- акушерлык пункты, библиотека, почта бүлеге, 2 шәхси кибет авыл кешеләренә  хезмәт күрсәтә. 2012 елда Татар Бизнәсе авылында 3 бала туган, ә үлүчеләр 4 әү, шулай ук 10 кеше пропискадан төшеп китткән. 

2555 га чәчүлек җирләре, бу җирләрне бүген  “Чүпрәле Азык” җәмгыяте чәчә. Халыкның төп өлеше 73 кеше “Чүпрәле Азык” җәмгыятендә эшли. 1гаилә фермасы, анда  Халилов Айрат белән Фәния эшләп килә. Бүген анда 38 мөгезле эре терлек, шулардан 23 баш сыер, 15 баш бозау, 20 баш тана асырыйлар.

   Авыл халкы күбесенчә терлекчелек белән шөгелләнә, бүген шәхси хуҗалыкларда 147 баш сыер,212 баш  бозау,337 баш сарык, 25 баш ат асырыйлар. Мул сулы елгасы булганга күп итеп каз устерәләр.

    Шәхси хуҗалыклардан сөтне Айнутдинова Рушания , Халилов Айратлар җыя. 1 литр сөтне 9 сум 50 тиеннән көнгә 450 литр  сөт җыела. 2012 елда Айнутдинова Рушания барлыгы 162 тонна сөт җыйган, сөт өчен халыкка  1 млн 300 мең акча түләгән,ә Халилов Айрат 54 тонна сөт җыеп халыкка 450 мең сум акча түләгән, шулай ук үзенең 23 баш сыерыннан сөт сатып 500 мең сум табыш алган. Җәй  айларында сөтнең бәясе түбән булганлыктан сыер асыраучыларга дәүләт ярдәм итте,барлыгы май, июнь,июль, август айларында 1 айга  1 сыерга 680 сумнан 4 айга сыер асыраучыларга  400 мең сум акча түләнде.

     Үзләренең шәхси хуҗалыкларын үстерү өчен14 кеше төрле банклардан 2 млн 100мең сумлык льготалы кредит алды. Бу акчага алар 28 баш мөгезле эре терлек, авыл хуҗалыгы техникасы алдылар, күбесе терлек асырау өчен каралты -кураларын яңарттылар. Авыл эченә ике ел элек салынган 1 800 метр юлга тагын өстәп 600 метр известлы таш җәелде, бу изге эш өчен авыл халкы Мударисов Фәрит Җәмил улы белән Низамов Исламетдин Шакирҗан улларына бик рәхмәтле.

   Быел Халилов Айратның фермасына кадәр 480 метр юл салыныр диеп көтәбез.

   2012 елда Бизнә авылыннан 20мең 225 сум милек налогы һәм 42 мең 232 сум җир налогы түләнде. Ә гомумән Марс авыл җирлеге бюдҗетына барлыгы 856,400 сум налоглар керде. Бу бюдҗетта каралган 3 млн 9009 мең 800 сум акчаның 26%ы.  Бу акча  авыл урамнарын яктырту, Каракитә клубын газ белән җылыту өчен шулай ук хезмәт хакы түләүгә тотылды. Үзебезнең җитмәгән акчаны республика, федераль үзәк, субсидия, дотация рәвешендә безгә бирде. Һәр елны җыелышта мин бу сүзләрне әйтәм, шулай да ник бу эшне эшләмисез, ник аны эшләмисез дигән сүзләр күп ишетергә туры килә, бу сүзләргә җавап итеп “ Юрганыңа карап аяк сузасын” диеп әйтәсе килә.

Мин инде берничә ел урамнарны яктыртуны   җайга  салу  турында сөйлим.

Быел нихаятҗ бу эшне башларга  мөмкинлек бар. Әлегә Гагарин урамына урнашкан  электроподстанциясеннән  башларга уйлыйбыз. Моның өчен бишенче чыбык тартырга кирәк булачак. Өч баганың берсенә лампа куела.

Болай эшләү безнең бюджетка, аеруча җәй айларында, зур  экономия бирер диеп уйлыйм.

 Авыл җирлеге киләчәктә налог җыю базасын ныгыту өстендә   эшли. Хуҗасыз бәрәңге бакчаларын – хуҗалы итү, ягүни дәүләт теркәүе (регитрация) уздыру. Хәзер актив рәвештә “Крисстал”  кооперативыннан чыгу бара, киләчәктә җир хуҗалары үзләре налог түләр диеп көтәбез. Бу бюдҗетны тулыландыруның тагын бер өлеше.

    “Чүпрәле –Азык” җамгыяте дә һәрвакыт ярдәм итеп тора. Мәсәлән: Җиңү көне булсын, авыл бәйрәмендә. Шулай ук кышын урамнарны кардан арчуда техника белән булыша, ел әйләнәсендә емкость белән су, трактор тота. Бу инде ут-күз була калса, беренче ярдәм күрсәтү өчен бик кирәк.

     Янгыннан саклану өчен һәр хуҗалык иң беренче үзен-үзе карарга тиеш: ел саен морҗа- мичләрнең ярыкларын сыларга, электр челтәрен карап – тикшереп торырга, иске чыбыкларны алмаштырырга, яшь балаларны күз алдында тотарга- шырпы белән уйнамасыннар. Иң гади тәләпләрне үтәү- зур бәләдан алып калырга мөмкин.

     Узган ел республика күләмендә тарихи мирасны саклау елы булса, 2013 ел “Экологик культура һәм әйләнә тирә мөхитне саклау елы” диеп игьлан ителде. Һәр елны яз башында авыл активы, почта, клуб хезмәткәрләре юл яннарын, авыл өчен чүп-чардан чистарталар.  Ләкин авылның чисталыгы бездә бик кискен тора.  Күп терлек асраучыларны без мактыйбыз, ләкин авылны пычратучылар да алар. Авылдашлардан оялмыча авыл читендә, елга янына терлек навозы ташыйлар.Черетеп ындырга түгүдән дә яхшысы юк та бит. Быел аеруча тикшерүче органнар тарафыннан безгә карата каты чара күреләчәк. Без үз чиратыбызда чүп бәрүчене табып административ җавапка тартачакбыз.

    Менә өч ел инде бүген читтә яшәсәләр дә Бизнә авылының суын эчеп үскән күренекле шәхесләр; Бәкиров Рөстәм Сәйфулла улы, Хисметов Нияз Зәйдулла улы,Купыровлар, шулай ук бүген авылда яшәүче тынгысыз кешеләр: санап китсәң алар бик күп, Бизнә авылы бәйрәмен оештыралар. Бәйрәм оештырыр алдыннан сәбаплы эшләр эшләнә: Зиратлар чистартыла- яңа коймалар белән әйләндереп алынды, чишмәләр төзекләндерелде.

     Узган ел Сабан туй мәйданына сәхнә төзелде,шул вакытта ук инде Сабан туй  мәйданын тимер койма белән әйләндереп алу турында сөйләшелгән иде, быел бу эшне башларга тәкъдим итәм. Һәрберебез мөмкин кадәр булышсак беребезнең дә байлыгы кимемәс диеп уйлыйм. Хисметов Нияз бу эшкә ярдәм итәргә теләк белдерде.

        Район җитәкчелегеннән дә сорала торган эшебез бар, ул да булса авылга керә торган үзәк күпер.

        Яз башында су трубага сыймыйча күпер өстеннән ага, су труба янындагы балчыкны юды, тагын бер труба салмыйча положениедән чыгып булмый. Әгәр алдан бу эшне эшләмәсәк икеләтә расход күрергә була.

       Икенче проблема: Бизнә авылының олысы- кечесе сорый, кайчанга клуб ремонтлана диеп сорыйлар. Бу турыда берничә терле фикер бар, 3 мең кв. м. мәктәп бинасы газ белән җылытылып торса да, күп класслар буш тора, фойедан керүгә ике классны бергә кушып, актлар залы ясарга дигән тәгдим бар, район җитәкчелеге монарга ничек карар.               
        Хөрмәтле Бизнәлеләр күпмедер эш эшләнсә дә, эшлисе эшләр тагын да күп, бергәләп, район җитәкчеләренең ярдәме белән, шулай ук сезнең ярдәм белән авылның яшәешен тәэмин итәрбез диеп ышандрасы килә. 

         Иптәшләр!

Сүземнең ахрында шуны әйтер идем, бүген авыл кешесе өчен кирәк булган районның бөтен хезмәткәрләре: пенсия фонды белгечләре, социаль яклау хезмәткәрләре, саклау банкы вәкилләре, район почта, электр элемтәсе узеллары хезмәткәрләре үз тармаклары буенча эш алып бардылар. Һәрберегез үзегезне кызыксындырган сораулар буенча аларга турыдан- туры мөрәҗәгать итә алдыгыз. Аларга сезнең исемнән зур рәхмәт. 

